
Anvar Maxkamovich Soatov — Jizzax politexnika instituti “Arxitekturaviy loyihalash” kafedrasi
assistenti

TALABALAR TEMPERAMENTIGA MOS AKADEMIK YUKLAMA TAQSIMOTINING
SAMARADORLIGI

Annotatsiya. Mazkur maqolada talabalar temperamentiga mos akademik yuklama
tagsimotining ta’lim samaradorligiga ta’siri sinov-tajriba asosida tahlil qilinadi. Turli
temperamentga ega talabalar misolida yuklama tabagalashuvining o‘zlashtirish darajasi, o‘quv
faolligi va psixologik holatga ijobiy ta’siri ilmiy jihatdan asoslab berilgan.

Kalit so‘zlar: temperament, akademik yuklama, ta’lim samaradorligi, tabagalashgan
yondashuv, sinov-tajriba, oliy ta’lim.

Kirish. So‘nggi yillarda mamlakatimizda oliy ta’lim tizimini modernizatsiya qilish, ta’lim
sifatini oshirish va talabaga yo‘naltirilgan yondashuvni kuchaytirishga alohida e’tibor
garatilmoqda. Xususan, kredit-modul tizimining joriy etilishi, o‘quv yuklamalarini
magbullashtirish, mustaqil ta’lim ulushini oshirish, shuningdek, talabalarning individual
xususiyatlarini inobatga olgan holda ta’lim jarayonini tashkil etish bo‘yicha qator me’yoriy-
huqugiy hujjatlar va amaliy chora-tadbirlar amalga oshirilmoqda. Ushbu islohotlar ta’lim
jarayonida shaxsga yo‘naltirilgan pedagogik yondashuvni shakllantirish, talabalar bilimini
chuqurlashtirish va ularning akademik samaradorligini oshirishga xizmat gilmoqda.

Mavzuga oid adabiyotlar tahlili. Temperament va uning ta’lim jarayoniga ta’siri
masalasi qadimdan olimlar e’tiborida bo‘lib kelgan. Temperament tushunchasining ilk ilmiy
asoslari gadimgi yunon tabibi Gippokrat tomonidan ilgari surilgan bo‘lib, u inson xulg-atvorini
organizmdagi to‘rt xil suyuglik muvozanati bilan izohlagan. Keyinchalik, Galen ushbu nazariyani
rivojlantirib, temperamentning sangvinik, xolerik, flegmatik va melanxolik turlarini ajratib
ko‘rsatgan.

XIX-XX asrlarga kelib temperament muammosi fiziologik asosda tadqigq gilina
boshlandi'. Xususan, Ivan Pavlov oliy nerv faoliyati tiplarini o‘rganib, temperamentni nerv
tizimining kuchi, muvozanati va harakatchanligi bilan bog‘ladi. Uning ta’limotiga ko‘ra, nerv
jarayonlarining kuchi va barqgarorligi o‘quv yuklamasini gabul gilish hamda gayta ishlash
tezligiga bevosita ta’sir ko‘rsatadi.

Shuningdek, shaxs psixologiyasi doirasida Sergey Rubinshteyn hamda Lev Vygotsky
inson psixik rivojlanishida alohida xususiyatlarning, jumladan, temperamentning ahamiyatini
alohida ta’kidlaganlar. Vygotskiy ta’lim jarayonida individual yondashuv zarurligini asoslab,
o‘quv yuklamasi shaxsning rivojlanish zonasiga mos bo‘lishi lozimligini ko‘rsatib bergan.

Temperamentni eksperimental asosda chuqur o‘rgangan xorijiy olimlardan biri Hans
Eysenck hisoblanadi. U shaxsning ekstraversiya-introversiya va neyrotizm ko‘rsatkichlari asosida
temperament modelini ishlab chiggan. Eysenck tadgiqotlari shuni ko‘rsatadiki, introvert tipdagi
talabalar uzog muddatli va yugori intensivlikdagi yuklamalarda tezroq charchaydi, ekstravertlar
esa faol, interaktiv metodlarda yugori natija ko‘rsatadi.

Mahalliy tadgiqotchi Soatov A.M. ning ta’kidlashicha, shaxsning alohida-psixologik
xususiyatlari, jumladan temperamentning ta’lim jarayonidagi o‘rnini tadqiq etgan. Olim ta’lim
samaradorligi o‘quvchi shaxsining psixologik xususiyatlarini hisobga olish bilan chambarchas
bog‘ligligini ta’kidlaydi®.

! Makhkamovich S.A. The Quality Education For Engineering Graphics Teaching Material Construction //JournalNX. — C. 270-
277.

2 Soatov A.M. Ta’limda sifat ko‘rsatkichlari va bu borada rivojlangan xorijiy mamlakatlardan ba’zi andozalar / DxoHoMuka u
cormyMm. — 2023. — Ne. 4-2 (107). — C. 271-273.

Zamonaviy pedagogik tadgigotlarda esa o‘quv yuklamasining me’yorini belgilashda
psixologik omillarni hisobga olish zarurligi gayd etiladi. Biroq amaliyotda akademik yuklama
ko‘pincha standart mezonlar asosida belgilanib, talabalar temperamentiga mos tabagalashgan
yondashuv yetarli darajada go‘llanilmayotgani kuzatilmoqda.

Yuqoridagi ilmiy manbalar tahlili shuni ko‘rsatadiki, temperament va o‘quv faoliyati
o‘rtasidagi bog‘liglik nazariy jihatdan yetarlicha asoslangan bo‘lsada, akademik yuklamani
temperament turlariga moslashtirish masalasi hali ham dolzarb muammo sifatida saglanib
golmoqda.

Tadgigot metodologiyasi. Mazkur tadgigotda temperamentga asoslangan tabagalashgan
akademik yuklama modelini ishlab chigish va uning samaradorligini aniglash magsadida
kompleks metodologik yondashuv go‘llanildi. Tadgiqot jarayonida nazariy, empirik va statistik
usullardan foydalanildi.

1. Nazariy tadqiqot usullari

e lImiy-adabiyotlar tahlili — temperament nazariyalari, shaxsning individual-psixologik
xususiyatlari hamda o‘quv yuklamasini me’yorlash masalalariga oid ilmiy manbalar o‘rganildi va
tizimlashtirildi.

e Qiyosiy-tahliliy usul — mavjud akademik yuklama tizimi hamda individual yondashuv
asosidagi ta’lim modellari o‘zaro solishtirildi.

e Model ishlab chigish (modellashtirish usuli) — temperament turlariga mos ravishda
akademik yuklamaning hajmi, murakkablik darajasi va muddatlarini tabagalashtiruvchi
konseptual model ishlab chigildi.

e Tizimli yondashuv — ta’lim jarayoni yaxlit pedagogik tizim sifatida ko‘rib chiqildi va
temperament omilining undagi o‘rni asoslandi.

2. Empirik tadgiqot usullari.

e Psixologik diagnostika — talabalarning temperament turlarini aniglash magsadida
shaxs tipologiyasini o‘Ichovchi test metodikalari go‘llanildi (masalan, Hans Eysenck tomonidan
ishlab chigilgan shaxs so‘rovnomasi asosida).

e Pedagogik kuzatuv — talabalar faoliyati, charchash darajasi va o‘zlashtirish
ko‘rsatkichlari tizimli ravishda kuzatildi.

e So‘rovnoma va anketa — talabalar motivatsiyasi, o‘quv yuklamasini gabul gilish
darajasi va subyektiv giyinchilik ko‘rsatkichlari o‘rganildi.

e Pedagogik tajriba (eksperiment) — tadgigot nazorat va tajriba guruhlarida olib borildi.
Tajriba guruhida temperamentga moslashtirilgan akademik yuklama modeli joriy etildi, nazorat
guruhida esa an’anaviy tizim saqlab qgolindi.

3. Statistik va matematik usullar.

¢ Olingan natijalarni gayta ishlashda matematik-statistik tahlil usullaridan foydalanildi.

e Guruhlar o‘rtasidagi farglarni aniglash uchun foizli tagqoslash, o‘rtacha arifmetik
ko‘rsatkichlar va dispersiya tahlili go‘llanildi.

¢ Natijalarning ishonchliligi statistik mezonlar asosida tekshirildi.

4. Tadgigotning metodologik asoslari.

Tadgiqot shaxsga yo‘naltirilgan ta’lim konsepsiyasi, differensial yondashuv tamoyili
hamda psixologiyada temperamentning nerv tizimi xususiyatlari bilan bog‘ligligi hagidagi ilmiy
qarashlarga tayandi (xususan, Ivan Pavlovning oliy nerv faoliyati tiplari haqidagi ta’limoti).

Qo‘llanilgan uslublar tadgigot muammosini har tomonlama o‘rganish, ishlab chigilgan
modelning nazariy asoslanganligini ta’minlash hamda wuning amaliy samaradorligini
eksperimental jihatdan tekshirish imkonini berdi.

Tahlil va natijalar. Mazkur tadgiqot doirasida talabalar temperamentiga mos akademik
yuklama tagsimotining ta’lim samaradorligiga ta’siri sinov-tajriba asosida o‘rganildi. Tadgiqot
tajriba-sinov ishlari oliy ta’lim muassasasida o‘qiyotgan, o‘zlashtirish darajasi va akademik
faolligi o‘rtacha bo‘lgan 3 nafar talaba bilan olib borildi. Tadgigot jarayonida har bir talabaning

temperament turi aniglanib, ularga mos holda akademik yuklama hajmi, mustaqil ishlar ulushi va
nazorat shakllari tabagalashgan tarzda belgilandi. Tajriba natijalari akademik o‘zlashtirish, o‘quv
faolligi, topshiriglarni bajarish sifati hamda psixologik holat ko‘rsatkichlari orgali baholandi.

Sinov-tajriba natijalariga ko‘ra, sangvinik temperamentga ega talabada akademik yuklama
moslashtirilgandan so‘ng o‘quv faolligi va topshiriglarni o‘z vaqtida bajarish ko‘rsatkichlari
sezilarli darajada oshgani kuzatildi. Ushbu talaba guruhli ishlarda va og‘zaki muhokamalarda
yugori natija ko‘rsatdi.

Xolerik temperamentga ega talabada yuklama miqgdorini gisqa muddatli, ammo murakkab
topshiriglar shaklida tashkil etish ijobiy samara berdi. Natijada uning diqgat jamlashi va yakuniy
baholari bargarorlashdi, haddan tashqgari zo‘rigish holatlari kamaydi.

Flegmatik temperamentga ega talabada esa yuklamani bosgichma-bosqich, aniq reja
asosida tagsimlash orgali mustaqil ishlar sifati va topshiriglarni yakunlash darajasi oshdi. Ushbu
talaba barqaror, ammo sekin sur’atda ijobiy o‘sishni namoyon etd (1-jadval).

1-jadvalda keltirilgan natijalardan ko‘rinadiki, talabalar temperamentiga moslashtirilgan
akademik yuklama barcha uch holatda ham ijobiy natija bergan. Xususan, ozlashtirish darajasi
o‘rtacha 8-15 foiz oralig‘ida oshgan, topshiriglarni o‘z vaqtida bajarish ko‘rsatkichlari esa 10-15
foizga yaxshilangan.

Talabalar temperamentiga mos akademik yuklama tagsimotining sinov-tajriba natijalari

1-jadaval

. . - . O‘quv

Talabaning Akademik O¢zlashtirish Topshlrlq_larnl faolligi (5
Ne | temperament yuklama o 0‘z vaqtida ‘
) . darajasi (%) - ballik
turi moslashuvi bajarish (%) .

tizimda)
1 Sangvinik Moslashtirilgan 78 — 88 80 — 95 3.8 —>4.6
2 Xolerik Moslashtirilgan 70 — 85 75 — 90 35—-44
3 Flegmatik Moslashtirilgan 74 — 82 78 — 88 3.6 >4.2

Manba: 1-jadval muallif tomonidan ishlab chiqildi.

Eng yuqori o‘sish sur’ati sangvinik va xolerik temperamentli talabalar misolida kuzatilgan
bo‘lsa, flegmatik talaba bargaror, ammo sekinroq ijobiy o‘sishni namoyon etgan. Bu holat
akademik yuklamani  temperamentga  moslashtirish  talabaning  psixologik  holatini
yengillashtirishi, o‘quv jarayoniga bo‘lgan qiziqishini oshirishi va ta’lim samaradorligini
ta’minlashini tasdiqlaydi.

Xulosa va takliflar. O‘tkazilgan sinov-tajriba natijalari talabalar temperamentiga mos
akademik yuklama tagsimoti ta’lim jarayonining samaradorligini oshirishda muhim pedagogik
omil ekanligini tasdigladi. Tadgigot davomida turli temperamentga ega bo‘lgan talabalar misolida
akademik yuklamaning hajmi, murakkablik darajasi va bajarish shakllarini tabagalashgan asosda
tashkil etish o‘zlashtirish ko‘rsatkichlari, o‘quv faolligi hamda topshiriglarni oz vaqtida bajarish
darajasiga ijobiy ta’sir ko‘rsatgani aniglandi. Darhagigat, Aynaqulov M.A. Xudayberdiyev B.
kabi tadgigotchilarning fikriga ko‘ra, bu holat ta’lim jarayonida yagona, standart yondashuvdan
voz kechib, talabalar shaxsiy-psixologik xususiyatlarini hisobga olgan holda o‘quv faoliyatini
rejalashtirish zarurligini ko‘rsatadi®.

Mazkur ilmiy yo‘nalishni yanada takomillashtirish maqgsadida quyidagi taklif va
tavsiyalarni ilgari surish magsadga muvofiqg hisoblanadi.

Birinchidan, oliy ta’lim muassasalarida talabalar temperamentini aniqlashga xizmat
giluvchi psixodiagnostik vositalarni o‘quv jarayonining dastlabki bosgichlarida joriy etish lozim.

! Aynaqulov M.A. Xudayberdiyev B.B. Motivatsiya samaradorlik garovi sifatida // Ilmiy axborotnoma jurnali.
Samargand Davlat Universiteti. — 2020. — Ne. 2 (120). — C. 91.

Bu esa akademik yuklamani rejalashtirishda ilmiy asoslangan ma’lumotlarga tayanish imkonini
beradi.

Ikkinchidan, fan dasturlari va o‘quv rejalari doirasida akademik yuklamaning variativ
modellarini ishlab chigish va amaliyotga tatbiq etish tavsiya etiladi. Bunda mustaqil ishlar,
amaliy mashg‘ulotlar va nazorat topshiriglari temperament turlariga mos holda tabaqgalashtirilishi
magsadga muvofigdir.

Uchinchidan, professor-o‘gituvchilarning pedagogik va psixologik kompetensiyalarini
oshirishga garatilgan malaka oshirish kurslarida temperamentga asoslangan pedagogik boshgaruv
masalalariga alohida e’tibor qaratish zarur. Bu o‘qituvchilarga ta’lim jarayonida individual
yondashuvni samarali go‘llash imkonini beradi.

To‘rtinchidan, mazkur yo‘nalish bo‘yicha keyingi tadgiqotlarda talabalarning son
jihatidan kengrog guruhi gamrab olinishi, shuningdek, boshqga temperament turlari (melanxolik)
va aralash temperamentlar misolida chuqurroq amaliy kuzatuv (empirik) tahlillar olib borilishi
magsadga muvofiqdir.

Xulosa qilib aytganda, talabalar temperamentiga mos akademik yuklama tagsimoti
nafagat o‘quv jarayonining samaradorligini oshiradi, balki talabalar psixologik holatini
muvozanatlash, akademik zo‘rigishni kamaytirish va barqaror ta’lim natijalariga erishishda
muhim pedagogik mexanizm sifatida namoyon bo‘ladi.

Foydalanilgan adabiyotlar ro‘yxati:
1. Makhkamovich S.A. The Quality Education For Engineering Graphics Teaching
Material Construction //JournalNX. — C. 270-277.
2. Soatov A.M. Ta’limda sifat ko‘rsatkichlari va bu borada rivojlangan xorijiy
mamlakatlardan ba’zi andozalar // Dxonomuka u coruym. — 2023. — Ne, 4-2 (107). — C. 271-273.
3. Aynaqulov M.A. Xudayberdiyev B.B. Motivatsiya samaradorlik garovi sifatida // limiy
axborotnoma jurnali. Samargand Davlat Universiteti. — 2020. — Ne. 2 (120). — C. 91.

A. CoaToB
¢ dexTHBHOCTHL pacnpeneeHust
aKaJeMUYeCKO HATPY3KH € Y4eTOM
TeMIIepAMeHTAa CTYACHTOB
AnHoranus. B crathe Ha OCHOBE ONBITHO-
SKCIEPUMEHTAIIBHOTO HCCIICIOBAaHUS aHAIU3H-

A. Soatov
Effectiveness of academic workload
distribution based on students’
temperament
Abstract. This article analyzes the
effectiveness of distributing academic

pyercs 3¢ (HeKTUBHOCTH pacnupenenenusi | workload based on students’ temperament
aKaJgeMH4ecKon Harpy3Ku c yuetom | through an experimental study. Using
TeMmriepamMeHTa crygeHtoB. Ha  mpumepe | examples of students with different
CTYJIEHTOB c pa3InyHbBIMA TUIIaMH | temperament types, the research
TEMIIEpaMEHTa  [OKa3aHO  moyiokuTenbHoe | demonstrates the positive impact of
BiusHue auddepeHnupoBannoii Harpy3ku Ha | differentiated workload on academic
yueOHYI0 ~ aKTHBHOCTh, ycmeBaeMocTh U | performance, learning activity, and
MICUX0AMOIMOHATIBHOE ~ cocTosiHue  o0ydaro- | psychological well-being within the higher
IIAXCS B YCIIOBUSX BBICIIEr0 00pa30BaHHMS. education process.

KiaroueBbie cjaoBa: temriepameHT, | Keywords:  temperament,  academic
akajeMu4eckas Harpyska, addexruBHocTh | Workload, learning effectiveness,
obOyuenus, nuddepennmanus, skcnepumenrt, | differentiation, experiment, higher
BBICIIIEE 0Opa30BaHHE. education.

bo‘limida nashrga tayyorlandi.

